
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E A ASOCIACION CASA DA MULLER PARA O FINANCIAMENTO DO PROXECTO
"ALDEA MULLER" NO EXERCICIO 2024.

MEMORIA XUSTIFICATIVA
O director xeral de Maiores e Atencién Sociosanitaria,
DECLARA:

Que a Conselleria de Politica Social e Igualdade ten previsto formalizar coa Asociacion
Casa da Muller o instrumento convencional arriba referido por un periodo de vixencia que
estenderd os seus efectos dende a sua formalizacidn ata o 31 de decembro de 2024. Non
obstante, as acciéns englobadas no presente convenio que realiza a Asociacidon Casa da
Muller dende o0 1 de xaneiro de 2024 tamén poderan ser subvencionadas ao seu abeiro coa
achega da Conselleria de Politica Social e Igualdade.

Que o instrumento convencional ten por obxecto contribuir ao financiamento por parte de
Conselleria de Politica Social e Igualdade dos gastos derivados da execucién do proxecto
"Aldea Muller" da Asociacién Casa da Muller, na aldea do Couto, en Ponteceso, no exercicio
2024.

Que existe converxencia de intereses entre as entidades asinantes en orde & consecucidn
do obxecto referido.

Que o instrumento convencional que se pretende asinar fundamentase no seguinte:

A Asociacién Casa da Muller leva a cabo o proxecto "Aldea Muller" co que se pretende, por
un lado, manter o impulso a unha serie de actividades culturais e educativas co obxecto de
promover a participacion activa da poboacidon maior na vida social e cultural, e por outro
crear un espazo de encontro para os vecifios, dirixido as persoas maiores que viven soas.

No proxecto denominado “Aldea Muller”, as persoas asistentes non reciben unha
formacién formal, non se pretende que o proxecto tefia a filosofia de Universidade que
ensine contidos tedricos propiamente ditos, sendn que se pretende que tefian acceso a
unha serie de contidos que no seu momento lles foron restrinxidos,e ao mesmo tempo, se
decaten do valor que elas tefien no mundo rural. Preténdese dar unha oportunidade de
formacion &s persoas que, tendo pouca formacion regrada, foron e son capaces de
transmitir cultura.

O obxecto do presente convenio é contribuir ao financiamento por parte da Conselleria de
Politica Social e Igualdade dos gastos derivados da execucién do proxecto da Asociacion
Casa da Muller, na aldea do Couto, en Ponteceso, no exercicio 2024, denominado "Aldea
Muller", a través da concesion directa dunha subvencion .

Que aos requisitos previstos no artigo 19.4 c) da Lei 9/2007, do 13 de xufio, de subvencidns
de Galicia, e no 36 c) do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvencidns de Galicia, a Asociacién Casa da
Muller leva a cabo un proxecto de promocién da autonomia persoal co fin de promover un
envellecemento activo e facilitar a relacions interxeracionais.

A especificidade do proxecto ven dada pola ausencia no ambito territorial de aplicacion de
entidades alternativas que dispofian da infraestrutura material e medios humanos
esixibles que poidan atender as especificas necesidades inherentes ao colectivo ao que
van dirixidas. Vai dirixido as persoas maiores que residen nun ambito eminentemente
rural, o que lles dificulta o acceso a este tipo de actividades, razéns que xustifican a
concesion directa dunha subvencion.

A Casa da Muller mantén programas constantes que dan soporte e cobertura con alto
indice de interese a poboacion dos concellos de Ponteceso, Cabana de Bergantifios, Laxe,
Malpica de Bergantifios e Zas. Falamos, pois de integracion.

Integracién, prevencion, autonomia persoal e asistencia é o caracter do proxecto "Aldea
Muller" co que se busca o benestar, a conciliacidn, ofrecer recursos de proximidade e
promover o envellecemento activo. Todo isto prevén situaciéns de dependencia, favorece
a autonomia persoal e resolve o illamento social. E a Unica alternativa ao internamento en
instituciéns ao favorecer o mantemento no medio social habitual e coas condiciéns
optimas de prevencién da dependencia.

Asi mesmo, as actuacidns obxecto deste convenio, recollidas na sua clausula primeira; a
sUa adecuacién ao ambito competencial da Conselleria de Politica Social e Igualdade que
asume o seu 6rgano de direccion, a Direccién Xeral de Maiores e Atencion Sociosanitaria,
segundo o previsto no Decreto 42/2024, do 14 de abril, polo que se establece a estrutura
organica da Xunta de Galicia, no Decreto 49/2024, do 22 de abril, polo que se fixa a
estrutura organica das consellerias da Xunta de Galicia, no Decreto 139/2024, do 20 de
maio, concretamente no seu artigo 24, onde se describen as competencias da Direccion
Xeral de Maiores e Atencion Sociosanitaria; e as especificas necesidades inherentes ao
colectivo ao que van dirixidas, considéranse razons que acreditan o seu interese social.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracién dun contrato dos
contemplados na Lei 9/2017, de 8 de novembro, de contratos do Sector Publico ou doutro
instrumento alleo & natureza estritamente convencional.

En atencién ao exposto, e a fin de dar cumprimento ao preceptuado no artigo 15.2. da Lei
1/2016, do 18 de xaneiro, de transparencia e bo goberno, estimase xustificado o recurso &
sinatura do instrumento convencional que se pretende, con exclusion doutras figuras.

E para que conste asino esta memoria en Santiago de Compostela


https://sede.xunta.gal/cve?idcve=NlZjAHLiHAW0

		2024-10-07T15:42:31+0200
	ACEVEDO PRADO, ANTONIO




